
                                      Аңлатма язуы
      Электив курс программасы, төбәгебез язучыларының иҗатлары әдәбият өйрәнү программасында аз кертелү сәбәпле, Чаллы әдәбият тарихын (1963 нче елдан башлап), Чаллыда һәм Тукай районында яшәп иҗат иткән язучылар һәм аларның иҗатларына гомуми күзәтү ясауны, кайбер язучыларның иҗатларын анализлап өйрәнүне, укучыларның әдәбияттан белемнәрен арттыруны, китап укуга этәргеч бирү, кызыксындыру уятуны күздә тотып төзелде.   
      Электив курсның актуальлеге: 

      Әдәбият дәресләре программасының әдәбият укыту бурычлары түбәндәгеләрдән  гыйбәрәт: 
1. Укучының татар әдәби телен үзләштерүенә, текстны аңлап, сәнгатьле итеп, йөгерек укуына, дөрес яза белүенә, әдәби тел нормаларын саклап, төрле темаларга иркен сөйләшүенә ирешү.     

2. Балаларны гомумән татар әдәбияты, халык авыз иҗаты, татар халкының җыр-музыкасы, театры, сынлы сәнгате белән таныштыру, күренекле язучылар һәм аларның әсәрләрен үзләштерүләренә ирешү. 
3. Халык тарихын һәм мирасын өйрәнү аша яшүсмерләрдә  Ватанга, халыкка, туган телгә мәхәббәт, олыларга, кечеләргә һәм,  гомумән, кешегә ихтирам, мәрхәмәтлелек, шәфкатьлелек тәрбияләү, хезмәт һәм эстетик тәрбия бирү.

      Бу бурычлар үзара тыгыз бәйләнгән, ләкин әдәбиятыбызда үз төбәгебез язучылары һәм иҗатлары турында бик аз язылган. Бу программа әдәбиятта балалар үзләштерергә тиешле бурычларга таянып, әдәби белемнәрен тирәнәйтү, үз төбәк язучыларының иҗатлары аша туган якка, аның табигатенә, кешеләренә карата мәхәббәт һәм горурлык хисләре тәрбияләү, әдәбиятының тарихы белән кызыксыну уяту, балаларда иҗади эзләнүләр булдыру, иҗади сәләтләрен үстерү, дәресләрдә үзләштергән теоретик белемнәрен тормышта куллана белергә өйрәтүне күздә тотып төзелде.
      Электив курсның максаты.
      Төбәктәге рухи мирсыбызны барлап, милли әдәбиятыбызның гүзәллеген, тарихыбызның бөеклеген, анда яшәп иҗат итүчеләр безнең горурлыгыбыз булуын күрсәтү. Туган телебез, халык иҗаты – искиткеч бай, матур, тирән аһәңле. Аның байлыгын, сәнгатьле сурәтләү чараларының үзенчәлеген, иҗатында жанрлар, темалар төрлелеген ачу, сөйләм телен үстерү һәм камилләштерүгә ярдәм итү, китап укуга тарту – бу курсның төп максаты.
      Программаның төп бурычлары:
  1. Чаллыда һәм Тукай районында яшәп иҗат итүче язучылар һәм аларның иҗатлары белән таныштыру. 

2. Укучылар үз шигырьләрен, үз сочинениеләрен теоретик белемнәргә таянып тикшерү юллары аша укучыларның иҗади сәләтләрен үстерү, дөньяны күзаллавын киңәйтү, якташ язучыларга карата горурлык хисе, милли рух тәрбияләү.

3. Газета-журналлар, төрле китаплар кулланып, язучыларны, аларның иҗатларын барлау, материал туплау алымнары кулланып, эзләнергә, яңалыклар белергә өйрәтү, әсәрләрен укып әңгәмә үткәрү, бергәләп фикер алышу, үз фикереңне туплап әйтә белергә өйрәтү.

4. Язучы һөнәре, китапка игътибарны арттыру, әдәбияттан белемнәрен тирәнәйтү, балаларның әдәбият белән кызыксынуын булдыру, аларны китапка якынайту юлларын эзләү.

     Укучыларның белем-күнекмәләрен тикшерү тәртибе:

     Алган белешмәне истә калдырып сөйләү, тупланган материалларны кулланып реферат, сочинение язу, алган белемнәрне практикада куллана белеп әсәрләрне өлешчә яки тулысынча анализлый белү, кагыйдәләргә (әдәбият теориясенә) таянып үз иҗатын тудыру -  сочинение, шигырь, хикәя,  әкиятләр язу. Материал туплау укучылар һәм укытучылар тарафыннан бергә башкарыла, иҗади эшләрдән, тупланган материалдан торган иҗади папка булдыру, стенд төзү.

     Белемнәрне бәяләү тәртибе:
     Сөйләмдә сүзләрне дөрес әйтү, җөмләрне дөрес төзү, җөмләләр арасында бәйләнеш булуы, материалны тулырак истә калдыруы исәпкә алына. Реферат, сочинение, шигырьләр, хикәя, әкиятләр язганда – бу эшләрне башкаруга куелган таләпләр, әдәбиятта үзләштергән теорияләрне (методиканы) дөрес файдалана белүләре истә  тотыла (эчтәлеге, бәйләнеше, тема ачылуы, бизәлеше, грамматик нормалары төгәл башкарылган эшләр югары бәяләнә), материал туплауда катнашу,өйгә бирелгән һәм класста башкарган эшләрне төгәл һәм дөрес башкару да исәпкә алына. Белемнәрне бәяләгәндә биш баллы билге системасы кулланыла.
            Электив курс программасы урта гомуми белем бирү мәктәпләренең 10 нчы класс укучылары, гуманитар профильдә укучылар  өчен төзелде. Ул 18  сәгатькә исәпләнгән.

                      Чаллы төбәгендә яшәүче язучылар. 
          “Безнең якта да иҗат чишмәләре саекмый” 
        дип аталган электив курсның тематик планы
	№
	                   Тема
	Сәгать      саны
	Укыту процессын оештыру формалары

	1
	               2     
	      3
	                 4

	1
	Яр Чаллы шәһәренең әдәбият тарихы.
	      1
	Лекция.Әңгәмә.

	2-3 
	Яр Ч  Чаллы шәһәренең язучылары һәм әдәб  әдәбияты. 1963-1969 нчы еллар.
	      2
	Доклад тыңлау. Әңгәмә.

	4-5
	 1969-1981 нче еллар әдәбияты
	      2
	Доклад тыңлау. Әңгәмә.

	6-7
	. 19     1981 нче елдан бүгенге көнгә кадә   кадәрге чор әдәбиятын өйрәнү
	      2
	Рефератлар уку.Диспут.

	8
	Тукай районы язучылары һәм шагыйрьләре. Гомуми   күзәтү.
	      1
	Әңгәмә. Газета-журналларга, китапларга күзәтү.

	9
	Мусабай-Завод авылында яшәгән шагыйрә Рәйсә Вәлитованың иҗаты.
	      1
	Реферат уку. Әңгәмә.Публицистик һәм әдәби чыганаклар белән эш.

	10
	Якташыбыз Рәшит Гәрәй иҗаты.
	      1
	Лекция. Дискуссия. Публицистик һәм әдәби чыганаклар белән эш.

	11
	Биклән авылы шагыйрәсе Рәзинә Сәетгәрәева иҗаты. 


	      1
	Әңгәмә. Публицистик һәм әдәби чыганаклар белән эш.

	12
	 Иштирәк авылы шагыйрәсе Асия Метшина иҗаты.
	      1
	Рефератлар уку. Публицистик һәм әдәби чыганаклар белән эш.

	13
	 Фәннур Сафин иҗаты.
	      1
	Әңгәмә. Публицистик һәм әдәби чыганаклар белән эш.

	14
	Җәмилә Әхтәмова иҗаты.
	      1
	Реферат уку. Публицистик һәм әдәби чыганаклар белән эш.

	15
	Мәтәптә яшь талантларны барлау. Аларның әсәрләре белән танышу. Шигырь язып карау.
	      1
	Практик дәрес. Түгәрәк өстәл.

	16
	Язучы белән очрашу.
	     1
	Очрашу. Түгәрәк өстәл.

	17
	Практик дәрес. Җыелган материалларны файдаланып стенд төзү, материалларны тәртипкә салып папкалар оештыру.
	     1
	Практик дәрес. Иҗади эш.

	18
	Йомгаклау дәресе. 
	      1
	Укучыларның зләнү характерындагы хезмәтләре белән чыгыш ясаулары.


                               Электив курсның эчтәлеге
   1. Яр Чаллы шәһәренең әдәбият тарихы, Чаллы язучылар берләшмәсе оешу (1980 нче ел), аның әгъзалары ( Э. Касимов, Т. Галиуллин, К. Сибгатуллин, М. Газизов, Н. Мадьяров),  Чаллы әдәбиятының чорларга бүленүе белән танышу. Гсмуми күзәтү ясау. Укытучы доклад укый, укучылар конспектлый. Сорау-җавап формасында белешмәне кабул итү дәрәҗәсен ачыклана. Алдагы дәрескә “Якты юл” газетасыннан Тукай районында яшәп иҗат итүче берәр язучы турында материал алып килергә кушыла.
  2. Яр Чаллы шәһәренең язучылары һәм әдәбияты. 1963-1969 нчы          еллар.   Шушы  чор язучылары  һәм  шагыйрьләре,  аларның   иҗатларына        

 күзәтү ясау. Татар әдәбияты берләшмәсе оешу (1963 нче  ел),  Рәзил Вәлиев, 
 Хәниф Хөснуллин, Фәннур Сафин, Мөдәрис Әгъләмов  һәм башкалар белән танышу.Укытучы доклад укый. Бу чорда язучылар нинди жанрларда һәм нинди уртак темаларда иҗат итүләрен ачыклыйбыз, әңгәмә үткәрәбез. Укучылар тапкан материал белән танышабыз, аларны бер папкага җыябыз. Алдагы дәрескә үзләренең иҗат эшләрен алып килергә кушыла

   3. Рәзил Вәлиевның тормыш һәм иҗат юлы белән танышу. Укытучы доклад ясый. “Биек әле күкләрем” җыентыгыннан шигырьләр уку. Шигырьгә анализ ясау тәртибен искә төшерәбез. Рәзил Вәлиевның  бер шигыренә анализ ясыйбыз: эчтәлек, тема, идеясын билгелибез, жанр төрен, язу стилен, сурәтләү чараларын, балалар өчен язылган шигырь буларак үзенчәлеген ачыклыйбыз. “Тормыш”, “Вәгъдә”,  “Кеше” шигырьләрен уку, фикер алышу.
4. 1969-1981 нче еллар әдәбияты.                                                                

“Ләйсән” әдәбият оешмасы. Язучылар иҗатына гомуми күзәтү. Язучылар Эдуард Касыймов,  Тәлгать Галиуллин, Кадыйр Сибгатуллин, Мәхмүт Газизов, Нәҗип Мадъяров, Мансур Сафин, Фирдәүс Бәширова, Газиз Кашапов, Фирдавус Баширова, Вахит Имамов һәм башкалар белән укытучы доклады аша танышу.Сорау-җавап алымы кулланып белемнәрне ныгыту. Язучыларның әсәрләреннән өзекләр уку.
 5. Эдуард Касыймов иҗаты һәм тормыш юлы белән танышу.     “Идел- 

Урал” легионында яшерен көрәш” әсәре, эчтәлеге буенча әңгәмә.Әсәрнең тематикасын ачыклау, кайсы чор турында язылуына таянып шушы чорның иҗтимагый-тарихи, мәдәни шартларын билгеләү. Әсәрдәге вакыйгаларга бәйле әңгәмә үткәрү.
6. 1981 нче елдан хәзерге вакытка кадәрге чор әдәбиятын өйрәнү.         

Шушы чор әдәбияты буенча рефератлар уку. Фәкил Сафин, Рәшит Бәшәр,                 Ямаш Игәнәй, Фәкил Әмәк, Айдар Хәлим, Нияз Вәлиев, Рахмай Хисмәтуллин, Фәйрүзә Бәйрәмова һәм башкалар иҗатына күзәтү ясау, әңгәмә үткәрү. Алдагы дәрескә бер язучының иҗаты турында сөйләргә әзерләнеп килү, реферат язу.
7.   Фәкил Сафин иҗаты белән танышу.  Укучыларның рефератларын тыңлау.“Соңгы көз”, “Тузганак чәчәге”китаплары.  “Тамырлау сау икән” җыентыгындагы шигырьләре белән танышу. Шигырьләрнең сурәтләү чараларын искә төшерү. “Язмыш”, “Рәссам”, “Мәхәббәт сүрәләре” шигырьләрендәге сурәтләү чараларын ачыклау.
8.    Тукай районы язучылары һәм шагыйрьләре:  Рәшит Гәрәй,     

Фәннур Сафин, Зөләйхә Закирова, Рәйсә Вәлитова, Рәзинә   Сәетгәрәева, Сәлидә Гәрәева,  Рубис Закиров, Хөсәен Ягъфәров,  

Җәмилә Әхтәмова, Гыймран Сафин, Асия Метшина, Рәшит   Юнысов һәм башкалар белән укучыларны таныштыру, әңгәмә үткәрү. Газета-журналларга күзәтү ясау. Алдагы дәрескә бер язучының китабын яисә газета-журналда басылган материалын алып килү, чыгыш ясарга әзерләнү.
9.“Туган якның моңлы сазы” -  Мусабай-Завод авылында яшәгән   шагыйрә Рәйсә Вәлитованың иҗатына багышланган реферат тыңлау. “Кызлар җыры”, “Яшьлегем Чаллы” китаплары белән танышу. Р.Вәлитованың шигырьләрен уку, сүзләренә язылган җырларны тыңлау (“Кыңгыраулар көен тыңлау”, “Туган ягым – каенлы як” һәм башкалар). Шигырьләрен укып анализлау юлы белән шагыйрьнең язу стилен билгеләү.
10. Әйтерсәң дә җиргә кабат туам, якташларга сәлам биргәндә” – якташыбыз Рәшит Гәрәй иҗаты. ”Җырлап яшәр чагыбыз”, “Рәхмәт сезгә”, “Синдә калам” һәм башка җыентыклары белән танышу, әңгәмә үткәрү. Р. Гәрәйнең шигырьләрен уку, шигырьләрендәге хис төрлелеген билгеләү, төп тематикасын ачыклау. Кайсы лирика төрен күбрәк куллануын табып билгеләү. Бер шигыренә төзелеш ягыннан анализ ясау.
11.“Шигырь язмыйча тора алмыйм” - Биклән авылы шагыйрәсе Рәзинә Сәетгәрәева иҗаты белән танышу, дискуссия үткәрү,  шигырьләрен уку. ”Якты юл” газетасындагы материал белән танышу. “Шигырь язмыйча тора алмыйм” җыентыгыннан әдипнең шигырләрен уку. Эчтәлекләрен ачыклау, тематикасын, шигырьләрнең идеясын билгеләү. Шигырьләре буенча фикер алышып, нәтиҗә ясау. 
12.“Күңеле тулы моң сагыш” - Иштирәк авылы шагыйрәсе Асия Метшина иҗаты. “Ватаным  Татарстан” газетасындагы мәкаләне укып әдип турында белешмә алу. Шигырьләрен уку. Шигырьләрендә сурәтләнгән чагыштыру чараларын билгеләү, бу чараларның исемнәрен атау һәм аңлатма бирү
 ( әдәбият дәресләрендә үтелгән материалны ныгыту). Өйдә ясап алып килгән рәсем буенча сөйләшү. Шушы күренешләр Асия Метшина шигырьләрендә дә бармы икәнен ачыклау, иҗатында уртак темалар билгеләү.  
13. Фәннур Сафин иҗаты буенча әңгәмә үткәрү. “Бер чынаяк яңгыр җыеп алып кердең, бер генәм!..” шигырен укып тулы анализ ясау. Лирик шигырьләргә анализ ясау темасын ныгыту. Алдагы дәрескә өйрәнелгән теорияләргә таянып ирекле темага берәр хикәя язып килү.
14. Җәмилә Әхтәмова иҗаты буенча рефератларны тыңлау. “Бәхетле була белик” шигырен уку, бәхет турында әңгәмә үткәрү. “Мин бәхетле булырга телим” темасына сочинение  язарга әзерләнү.
15. Мәктәптә яшь талантларны барлау. Аларның әсәрләре белән танышу. Тыңланган иҗат эшләре турында укучыларның фикерләрен тыңлау.Түгәрәк өстәл артында сөйләшү.
16. Шагыйрә Зөләйхә Закирова белән очрашу. “Көзләремә кереп барам” – китабына презентация үткәрү. Укучыларның иҗат эшләрен тыңлау, шагыйрәнең киңәшләрен истә алдыру. 
17. Курс дәвамында тупланган материалны системалаштыру, папкаларга туплау. Тукай районында яшәп иҗат итүче язучыларга багышлап стенд чыгару. Йомгаклау дәресенә әзерләнү. 
18. Йомгаклау  Укучылар иҗат эшләрен яклыйлар (реферат, сочинение). Аларны бәяләү.

